Permaisuri Agong Sampaikan Bantuan Persekolahan Kepada Anak Yatim

ALOR SETAR, 30 Dis (Bernama) -- Raja Permaisuri Agong Tuanku Hajah Haminah hari ini
berkenan menyampaikan bantuan persekolahan kepada 306 orang anak yatim dari empat
daerah di Kedah.

Penyampaian bantuan sumbangan Yayasan Anak-Anak Yatim Sultanah Haminah, itu
berlangsung di Istana Seri Pelangi di sini.

Anak-anak yatim tersebut adalah pelajar sekolah rendah dan menengah dari daerah Kuala
Muda, Sik, Baling dan Kota Setar.

Pada majlis itu baginda juga berkenan memberi sumbangan khas kepada anak-anak yatim
yang memperoleh keputusan cemerlang dalam Ujian Pencapaian Sekolah Rendah (UPSR) dan
Penilaian Menengah Rendah (PMR) 2012.

Ahli Lembaga Pengarah YASH Datuk Rosli Awang berkata sumbangan itu bertujuan
meringankan beban keluarga anak-anak yatim dalam menyediakan persiapan persekolahan.

